
Vilmund Jacobsen

- Tað er farið at bragda 
aftur í rakstrinum hjá 
Runavíkar havn. Eftir at 
havnaløgini eru skipað 
sum samanløgd virkiseind, 
kann staðfestast, at 2013 var 
metár hjá Runavíkar havn, 
bæði í inntøkum og avlopi, 
sigur Tórbjørn Jacobsen, 
havnameistari, sum kann 
fegnast um, at inntøkan 
hjá Runavíkar havn higartil 
í 2014 er komin upp á 13 
miljónir krónur, sum er 
slakar tvær miljónir krónur 
meira enn fyri alt árið í fjør.

Runavíkar havn fevnir 
víða - heilt úr Funningi, 
Elduvík og Oyndarfirði um 
Skála, Søldarfjørð, Lamba, 
Glyvrar og Runavík til 
Æðuvíkar og Rituvíkar.

Havnarmeistari við 

Runavíkar havn er Tórbjørn 
Jacobsen.

30 metrar aftrat
Seinastu tíðina er stór 
útfylling farin fram á Bakka 
á Glyvrum í samband við 
stóru útbyggingarætlaninar 
hjá Bakkafrosti og atløgu
bryggjan, sum er niðanfyri 
laksavirksemi, er longd 
norður eftir við umleið 30 
metrum.

Seinnu árini hevur Runa
víkar kommuna eisini framt 
ábøtur á fleiri bátahyljar 
í kommununi, og soleiðis 
eru batar framdir í báta
hyljunum á Skála, Søldar
firði og á Glyvrum.

Ein rakstrareind
Síðan tær fimm kommun
urnar, sum í dag mynda 
Runavíkar kommunu, valdu 

at leggja saman, gjørdust 
havnaløg, bátahyljar og 
lendingar í hesum økjum ein 
rakstrareind undir navni
num, Runavíkar havn.

Í vídd er Runavíkar havn 
ein stór virkiseind, sum eisi
ni er partur av kommunala 
felagsskapinum, ið liggur 
undir Kongshavnar havn.

- Inntøkurnar hjá Runa
víkar havn í 2013 táttaðu í 
hálva tólvtu miljón krónur, 
og avlopið var stívliga seks 
miljónir krónur. Í ár er inn
tøkugrundarlagið væl størri, 
og hetta kunnu vit, sum 
varða av Runavíkar havn, 
fegnast um, sigur Tórbjørn 
Jacobsen, havnarmeistari.

- Hetta er slakar tvær miljónir krónur meira enn fyri alt árið í fjør, 
sum var metár, sigur havnarmeistarin, Tórbjørn Jacobsen

13 miljónur krónur í 
inntøkum higartil í ár

Fleiri línuskip landa í vikuni

Vilmund Jacobsen

Í dag landar eitt línuskip, 
men seinni í vikuni koma 
fleiri línuskip inn at landa.

- Skipini, sum fiska 
undir Føroyum og á 
Íslandsrygginum, hava 
mest av toski, longu og 
nakað av brosmu og hýsu. 

Á Fiskamarknaði Før
oya vita tey at siga, at eitt 
línuskip fiskar undir Ís-
landi, men er nýliga byrjað 
nýggjan túr og kemur ikki 
inn at landa hesa vikuna.

Lagt verður aftrat, at 
eitt frystilínuskip er undir 
Føroyum og frystir veiðina 

umborð. Meginparturin av 
veiðini er longa og brosma.

Streymurin verður góð
ur í byrjanini av vikuni, 
men harðnar, sum vikan 
gongur.

- Veðurútlitini eru einki 
serlig, og tí verður ikki 
roknað við nógvum - tó ikki 
ongum - útróðrarfiski hesa 
vikuna. 

Fiskamarknaður Føroya 

veit at siga, at veiðan hjá 
útróðrarbátunum mest er 
toskur og hýsa.

Fiskaarbeiði um­
borð og uppi á landi 
gjøgnum tíðirnar. 
Tað er heitið á fram­
sýningini í Forna, nú 
mentanarvika er í 
Runavíkar-økinum. 

Lívið 
sum 
bónda­
kona
Vilmund Jacobsen

Hóskvøldið klokkan 19.30 
verður forvitnisligt tiltak 
í Kvinnufelagshúsinum 
í Saltangará, har Sølvá 
Patursson fer at siga frá. 
Hetta er partur av skránni 
fyri mentanarvikuna í 
Runavíkar-økinum. Sólvá 
Patursson fer at siga frá, 
hvussu tað er at vera bón
dakona, mamma, sjúkra
systir og fakfelagsfor
kvinna. Hon fer eisini at 
siga frá, hvussu tað er at 
búgva í eini gamlari søgu
ligari bygd sum Kirkjubø.

Streymurin verður góður í byrjanini av vikuni, men harðnar, 
sum vikan gongur. Veðurútlitini eru einki serlig

Vanligt hevur verið at brúka 
posatoy ella plastik at seyma upp 
á afturpartin á ærnum, sum ikki 
skulu lemba. Men, tíðir broytast. 
Hesar ærnar á Sandi hava allar fingið 
litríkar, bundnar ella heklaðar bøtur.

Fiskamarknaður Føroya væntar, at nakað verður av línufiski hesa vikuna

Tórbjørn Jacobsen, havnarmeistari, er væl nøgdur 
við gongdina hjá Runavíkar havn higartil í ár


